знайдзіце процьму цікавай і карыснай інфармацыі тут: http://www.movananova.by/

Практыкаванне 22  – с4.   ТЭМА: «ПТУШКІ» 

1. Запішыце назвы птушак. Літара ў слупку датычыць слоў, што перасякаюць слупок, і не датычыць аддзеленых «вочак» сеткі.

2. Гуляемся ў карэктара: шукаем і выкрэсліваем літару  Ф.
	Фарбаваў фатэль Францішак 
Фарбай фіялетавай. 
Атрымаўся фарбы лішак. 
Дзе дзець фарбу гэтую? 
- Пафарбую заўтра зранку 
Маме футра ды фіранкі!
	Якія вы ведаеце фарбы (па складзе, па прызначэнні)?
Чым можна замяніць фарбы?


3. Чыстагаворка: 
У сарокі сыр, у сыры сорак дзір.
4. Пазнайце, пра якую птушку вядзецца.
	Яе гняздо нібыта ахоўвае дом ад пажару.
Душа тапельца першы час плавае ў выглядзе сіняй…
Ёй забаронена піць з рэчак і азёр, таму яна ўвесь час просіць піць і чакае дажджу.
Падчас Патопу ён паплыў па вадзе, але не вытрымаў і патануў, калі астатнія птушкі сталі садзіцца на яго, каб адпачыць.
Яе стракатанне наклікае гасцей.
Калі ягонае пер’е патрапіць у падушку, дык астатнія пёркі з яе паўцякаюць.
Калі пачуеш яе голас першы раз у годзе, правер, ці маеш пры сабе грошы. Як маеш – цэлы год будзеш пры грашах.
Яна была голай і пазычыла па пёрку ў розных птушак, а цяпер удзень хаваецца ад іх, бо не жадае пазыку вяртаць.
Ён скача на двух ножках, бо за правіну яму ножкі некалі звязалі.
Калі ён скіне з гнязда яйка – год будзе добры, хлеб купіш і за яйка. А як скіне з гнязда птушаня – год будзе галодны, хлеба не купіш м за дзіця.
Костачкай з ягоных грудзей дакраналіся да каханага, каб успыхнула ўзаемная любасць.
Ягоны спеў – сігнал да пачатка веснавых работ у полі.
Ён носіць жывую і мёртвую ваду.
Ён адзін каштаваў, як сто гусей.
Яго лічаць птушыным царом.
	Арол
Бусел
Верабей
Воран
Голуб
Жаўранак
Зязюля
Каршун
Качка
Кнігаўка
Ластаўка
Лебедзь
Сава
Сарока
Сокал






Чакаем вас на наступных занятках! Прыходзьце самі, прыводзьце сяброў, не забывайцеся ўзяць алоўкі, асадкі і добры настрой!
Далучайцеся ў ФБ https://www.facebook.com/movadzetkam

